
Sažetak
Ovaj rad analizira transhumanizam kao interdisciplinarni pokret koji 
nastoji redefinirati čovjeka kroz integraciju naprednih tehnologija po-
put umjetne inteligencije, genetskog inženjeringa, kibernetike i na-
notehnologije. Transhumanizam teži radikalnoj transformaciji ljud-
ske prirode u cilju prevladavanja bioloških ograničenja, produženju 
životnog vijeka, unapređenju kognitivnih i fizičkih sposobnosti te 
smanjenju patnje. U radu se razmatraju teorijski okviri transhumani-
stičkog mišljenja, njegove primjene u savremenom društvu te etički 
izazovi koje ovaj pokret sa sobom nosi. 

Ključne riječi: etika, genetski inženjering, posthumanizam, tehnološ-
ki napredak, transhumanizam, umjetna inteligencija

Tehnologija – sluga ili gospodar?

U  današnjem sveobuhvatnom digitalnom dobu, 
u kojem tehnološki progres neupitno oblikuje 

našu svakodnevnicu, pojavljuje se fascinantno po-
dručje koje provocira granice ljudske egzistencije 
i postavlja pitanje o budućnosti čovječanstva – a 
to je transhumanizam. Ova interdisciplinarna fi-
lozofska, znanstvena i tehnološka koncepcija na-
stoji preoblikovati temeljne karakteristike ljudske 
prirode putem integracije naprednih tehnologija. 
Pitanja o gubitku ljudske autonomije, ugrožava-
nju socijalnih veza te opasnostima od nekontro-
liranog tehnološkog napretka izazivaju nas da 
dublje promišljamo o smjeru u kojem se kreće 
ljudska evolucija. Kroz svoje teorijske postavke i 
praktične primjene, transhumanizam otvara vrata 
nizu mogućnosti koje, između ostalog, uključuju 
genetski inženjering, umjetnu inteligenciju, ki-
bernetiku i nanotehnologiju. U ovom radu ćemo 
istražiti temeljne aspekte transhumanizma, pra-
teći njegov teorijski okvir, postavljajući pitanja o 
njegovim ciljevima i analizirajući njegovu primje-
nu kroz tehnološke inovacije. Proučit ćemo kako 
samo neki od primjera prakse transhumanizma 
doprinose redefiniranju čovjeka i stvaranju novih 
oblika posthumanosti. Unutar ovog istraživanja 
dajemo prostor i za kritički osvrt na transhuma-
nizam. Kroz analizu teorijskih postavki, etičkih 
dilema i kritičkih perspektiva nastojat ćemo do-
biti sveobuhvatan uvid u transhumanizam i nje-
gov potencijalni utjecaj na redefiniranje ljudske 
civilizacije u cijelosti. Uz pomoć ovog rada ide-
mo ka osvjetljavanju raznolikosti perspektiva o 
transhumanizmu kako bismo omogućili dublje 
razumijevanje ovog koncepta i njegovog poten-
cijalnog utjecaja na društvo. 

Transhumanizam možemo definirati kao pro-
ces prevladavanja (svih) ljudskih manjkavosti. 
“Transhumanizam je definiran od strane evolu-
cijskog teoretičara Juliana Huxleya kao vjerovanje 
da ljudska vrsta može i treba nadmašiti sebe ostva-
rivanjem novih mogućnosti ljudske prirode. Tra-
ži se i zahtijeva radikalna transformacija ljudske 
prirode u ime razuma, znanosti i napretka, te u 
duhu prosvjetiteljstva i humanizma. Transhuma-
nisti žele nešto poduzeti protiv strašne činjenice 
smrti i zagovaraju društveno, mentalno i tjelesno 
poboljšanje ne samo pojedinaca već i cijele vrste, 
tvrdeći da će nas to učiniti sretnijima i manje 

podložnima patnji” (Hauskeller, 2016: 11). Dakle, 
motivacija transhumanista proizlazi iz suočavanja 
sa činjenicom smrti koju oni vide kao zastrašuju-
ću. Oni žele premostiti granice koje su tradicio-
nalno definirale ljudsko iskustvo, prekoračujući 
ograničenja tijela, uma i društva. Njihov cilj nije 
samo individualno postizanje besmrtnosti već i 
kolektivno podizanje razine ljudske egzistencije. 
U skladu sa tim, transhumanisti zagovaraju te-
meljitu transformaciju društva, uma i tijela kako 
bi postigli tzv. “sveobuhvatno poboljšanje čitave 
ljudske vrste”. Vjeruju da će ovo dovesti do stva-
ranja sretnijeg društva i društva manje podložnog 
patnji. Njihova vizija uključuje ne samo tehno-
loške inovacije koje bi omogućile produženje ži-
votnog vijeka već i duboke promjene u načinu 
razmišljanja, moralnosti i socijalnim strukturama. 
Ipak, tehnološki napredak igra ključnu ulogu na 
putu prema ostvarenju transhumanističke vizije. 
Razvoj umjetne inteligencije, genetskih tehnolo-
gija, nanotehnologije i sličnih naprava predstav-
ljaju ključne instrumente koji bi omogućili ostva-
renje njihovih ciljeva. Ipak, uz ove tehnološke 
izazove, transhumanisti se suočavaju i sa etičkim 
pitanjima, regulativnim izazovima te pitanjima 
sigurnosti koja proizlaze iz takvih dramatičnih 
intervencija u ljudsku prirodu. Kritičari transhu-
manizma izražavaju zabrinutost u vezi sa poten-
cijalnim neželjenim posljedicama takvih radikal-
nih promjena. Oni se boje gubitka ljudske 
suštine, moralnih konflikata i novih nepravednih 
podjela moći koje bi mogle proizaći iz ovih in-
tervencija. Transhumanizam, kao tehničko-teh-
nološki orijentiran pokret, postavlja zaista ambi-
ciozne ciljeve koji sežu daleko iznad granica 
tradicionalnog ljudskog iskustva. Ova vizionarska 
filozofija istražuje potencijale tehnoloških inova-
cija kako bi transformirala ljudsku prirodu, omo-
gućavajući ostvarenje novih nivoa za čovječanstvo. 
Ključni ciljevi transhumanizma definirani su kao 
putokazi ka stvaranju budućnosti u kojoj su ogra-
ničenja života, uma i tijela izazov kojem se hrabro 
suprotstavljamo. Pa tako, jedan od primarnih ci-
ljeva transhumanizma jeste produžetak životnog 
vijeka. Ovdje je besmrtnost, ili tzv. obogotvorenje 
čovjeka, krajnji cilj. Ovaj cilj je potaknut vjerova-
njem u tehnološki napredak kao ključni faktor 
koji može prevladati biološke ograničenosti. 

Transhumanisti vjeruju da će proaktivnim pristu-
pom produžetku životnog vijeka omogućiti lju-
dima da istraže, uče i doprinose društvu dugi niz 
godina, a potencijalno i zauvijek. Dalje, jedan od 
ciljeva jeste unapređenje kognitivnih sposobnosti 
ili ekspanzija uma kroz tehnologiju. Transhuma-
nisti se ambiciozno suočavaju sa izazovom po-
boljšanja memorije, koncentracije i opće inteli-
gencije pomoću tehnoloških inovacija. Vizija je 
stvaranje superiornih umova, sposobnih za kom-
pleksnije razmišljanje, kreativnost i rješavanje pro-
blema na razini koja trenutno nadmašuje ljudske 
mogućnosti. Transhumanizam, kao jedan od svo-
jih ciljeva postavlja i fizičku nadogradnju, odno-
sno biomehanički perfekcionizam. U želji za po-
stizanjem vrhunskih performansa, transhumanizam 
teži nadogradnji ljudskog tijela. Povećanje snage, 
brzine i izdržljivosti tijela postaje moguće primje-
nom biomehaničkih implantata i vještačkih or-
gana. Ovaj cilj ne samo da traži optimizaciju ti-
jela za izvanredne fizičke poduhvate već i 
stvaranje čovjeka koji je otporan na bolesti i vanj-
ske utjecaje. Transhumanisti sanjaju o svijetu gdje 
će bolesti biti prošlost, a ljudska patnja svedena 
na minimum. Eliminacija genetski uvjetovanih 
bolesti, poboljšanje imunološkog sistema i opće-
nito jačanje ljudskog tijela predstavljaju temelj za 
stvaranje društva u kojem će ljudi uživati u opti-
malnom zdravlju. Već sada možemo da izvedemo 
jedan od zaključaka, a to je da nas ovaj tehnološ-
ki optimizam izaziva da razmislimo o granicama 
naših trenutnih potencijala i postavlja se pitanje 
jesu li ovi ciljevi put prema boljoj budućnosti ili 
ipak otvaraju vrata nepredvidivim izazovima koji 
tek trebaju biti shvaćeni? Transhumanizam, kao 
jedan od najinovativnijih i najprovokativnijih teh-
noloških pokreta, ne ostaje samo u sferi teorije. 
On pronalazi svoje mjesto i primjenu u stvarnom 
svijetu, prelazeći granice spekulacije i ulazeći u 
sferu konkretnih dostignuća. Transhumanizam 
predstavlja sferu u kojoj tehnologija postaje ključ-
na snaga koja oblikuje budućnost čovječanstva. U 
srcu transhumanističkih nastojanja leže konkret-
ne primjene tehnologije koje mijenjaju paradigmu 
ljudskog postojanja. Transhumanizam u praksi 
donosi sa sobom izazove i pitanja, ali isto tako i 
tehnološke evolucije koje bi mogle transformira-
ti ljudski život na način koji dosada nismo mogli 

niti zamisliti. Kroz tehnološki napredak, trans-
humanizam u praksi otvara vrata ka budućnosti 
gdje granice između čovjeka i tehnologije posta-
ju sve fluidnije, a evolucija postaje veliki izazov za 
čovjeka. U središtu transhumanističke vizije svi-
jeta nalazi se uvjerenje da tehnološki napredak 
može radikalno transformirati ljudsku prirodu, 
pomjerajući granice ljudskih mogućnosti i una-
pređujući naše esencijalne karakteristike. Tehno-
logija u transhumanizmu djeluje kao alat za po-
stizanje naprednih ciljeva i ključna je za 
oblikovanje nove stvarnosti. Ne samo da omogu-
ćava poboljšanje ljudskih sposobnosti, već i stva-
ra okvir za istraživanje nepreglednih horizonata 
unapređenja. Primjena tehnologije u transhuma-
nizmu nije ograničena samo na laboratorijske ek-
sperimente. Ona doslovno oblikuje živote poje-
dinaca, ali i društva u cijelosti. Ljudi već koriste 
pametne uređaje i aplikacije kako bi poboljšali 
svoje svakodnevne funkcije, a očekuje se da će 
buduće tehnologije, globalno gledajući, prodirati 
i dublje u samu ljudsku egzistenciju. Kroz tehno-
lošku evoluciju, transhumanizam potiče stvaranje 
tzv. nadljudi koji nadmašuju konvencionalne ljud-
ske sposobnosti. “Upravo zato što je transhuma-
nist duboko svjestan da nismo autonomni, nismo 
samodostatni i nismo odvojeni od okoline, ba-
rem ne dovoljno, on polaže nade u tehnologije 
unapređenja, uskoro očekivanu fuziju čovjeka i 
mašine, te konačno, potpunu digitalizaciju našeg 
postojanja i identiteta.” (Hauskeller, 2016: 98) 
Ova nova (hiper)realnost oblikuje se putem teh-
nologije koja ne samo da mijenja tijelo i um, već 
i transformira društvene norme, etičke standar-
de i način na koji definiramo ljudsku suštinu. 
Zato i dolazi do potrebe za redefiniranjem čovje-
ka. “Danas se genetski inženjering često koristi u 
poljoprivrednoj biotehnologiji za proizvodnju 
genetski modificiranih organizama, proizvoda koji 
su bili fokus kontroverzi diljem svijeta. Sljedeći 
korak očito je primijeniti tu tehnologiju na ljude. 
Ljudski genetski inženjering najizravnije postav-
lja izgled novog oblika eugenike sa svim moral-
nim implikacijama koje nosi to ime i, konačno, 
sposobnost promjene ljudske prirode” (Fukuyama, 
2002: 72). Genetski inženjering predstavlja revo-
lucionarnu granu biotehnologije koja omogućava 
manipulaciju gena osiguravajući kontrolu nad 

naslijeđenim karakteristikama organizama. Ova 
inovativna disciplina otvara vrata potencijalnim 
transformacijama u biologiji, medicini i, neizbjež-
no, u širem društvenom kontekstu. Dakle, genet-
ski inženjering, također poznat kao inženjering 
genoma, odnosi se na proces manipulacije genet-
skog materijala organizma radi postizanja odre-
đenih željenih karakteristika ili funkcija. Ovaj 
proces uključuje direktno mijenjanje DNA orga-
nizma, bilo da je riječ o mikroorganizmima, bilj-
kama, životinjama ili sada čak i ljudima. Ova teh-
nologija omogućava precizno rukovanje genetskim 
materijalom otvarajući put ka stvaranju organi-
zama sa poboljšanim karakteristikama ili novim, 
umjetno dizajniranim svojstvima. U kontekstu 
transhumanizma, genetski inženjering postaje 
sredstvo koje omogućava stvaranje nadljudi, od-
nosno bića koja nadmašuju konvencionalne ljud-
ske sposobnosti. Kao što smo i prethodno istakli, 
neki od transhumanističkih ciljeva uključuju pro-
dužetak životnog vijeka, poboljšanje kognitivnih 
sposobnosti ljudi i eliminaciju genetski uvjetova-
nih bolesti. Genetski inženjering igra ključnu 
ulogu u postizanju ovih ciljeva, omogućavajući 
manipulaciju genetskim kodom kako bi se ostva-
rile željene karakteristike i funkcije. Unatoč obe-
ćavajućim perspektivama, primjena genetskog 
inženjeringa u kontekstu transhumanizma izazi-
va etička pitanja. Raspravlja se o tome gdje po-
vući granicu. Genetski inženjering tako postaje 
ključna tačka u razgovoru o budućnosti čovječan-
stva, gdje tehnološki napredak otvara vrata prema 
neistraženim horizontima unapređenja i postav-
lja nas pred izazove koji zahtijevaju pažljivo pro-
mišljanje, regulaciju i etičko usklađivanje. Nada-
lje, umjetna inteligencija predstavlja možda čak i 
vrhunac tehnološke revolucije, označavajući spo-
sobnost računala i softvera da simuliraju inteli-
gentno ponašanje slično ljudskom. Ova grana 
računarskih nauka nastoji stvoriti sisteme koji 
mogu donositi odluke, rješavati probleme i učiti 
iz iskustava, imitirajući ljudsku inteligenciju na 
način koji nadmašuje konvencionalne programe. 
Umjetna inteligencija obuhvata širok spektar 
tehnika. Sistemi umjetne inteligencije treniraju 
se na velikim skupovima podataka kako bi pre-
poznali obrasce i stekli sposobnost donošenja 
odluka ili izvođenja zadataka bez eksplicitnog 

programiranja. Umjetna inteligencija ima tenden-
ciju da postane neizostavan dio savremenog druš-
tva prodirući u različite sfere života. Međutim, 
ono što je za nas ovdje posebno važno jeste to da 
umjetna inteligencija igra ključnu ulogu i u tran-
shumanizmu. Kroz integraciju umjetne inteligen-
cije, transhumanisti teže stvaranju nadljudi, bića 
koja kombiniraju ljudsku svijest sa moćima i pre-
ciznošću umjetne inteligencije. The Singularity Is 
Near: When Humans Transcend Biology (Singular-
nost je blizu: Kada ljudi nadmaše biologiju) je djelo 
koje je napisao Ray Kurzweil gdje kaže da “u vri-
jeme singularnosti, više neće postojati razlika iz-
među ljudi i tehnologije... mašine će se razviti do 
nivoa sličnog ljudskom – i čak ga nadmašiti” (Kur-
zweil, 2005: 69). Parafrazirajući njegova razmišlja-
nja, možemo kazati da singularnost predstavlja 
trenutak kada će tehnološki razvoj postati ekspo-
nencijalno brz i kompleksan, što će rezultirati 
dramatičnim promjenama u ljudskoj civilizaciji. 
“Singularnost označava događaj... neizbježni slje-
deći korak u evolucijskom procesu koji je započeo 
biološkom evolucijom, a nastavio se ljudski usmje-
renom tehnološkom evolucijom.” (Kurzweil, 2005: 
498) Kurzweil pruža argumente i predviđanja koja 
podržavaju njegovu viziju tehnološke singularno-
sti, no istovremeno izaziva i postavlja pitanja o 
etičkim i društvenim implikacijama ovakvih pro-
mjena. Ovaj spoj otvara mogućnosti za unapre-
đenje kognitivnih sposobnosti, produženje život-
nog vijeka i stvaranje hibridnih entiteta gdje 
granice između čovjeka i mašine postaju sve ne-
jasnije. “Transhumanisti se nadaju da će bioteh-
nologija i nanotehnologija djelovati kao mostovi 
prema budućnosti u kojoj će prijenos uma napo-
kon postati stvarnost. Ti mostovi trebali bi nam 
omogućiti da živimo dovoljno dugo da bismo ži-
vjeli zauvijek” (Ranisch & Sorgner, 2014: 122). 
Nanotehnologija i transhumanizam su dva inter-
disciplinarna polja koja imaju duboku međusob-
nu povezanost, predstavljajući zajednički prostor 
istraživanja gdje se granice između tehnologije i 
ljudskog organizma postepeno brišu. Veza izme-
đu ova dva polja ogleda se u njihovoj zajedničkoj 
težnji ka transformaciji ljudske vrste kroz tehno-
loške inovacije. Nanotehnologija može biti ključ-
na u postizanju transhumanističkih ciljeva zbog 
svoje sposobnosti da djeluje na izuzetno malim 

razmjerama, gdje konvencionalne tehnologije ne 
mogu dosegnuti. Međutim, zajedno s obećavaju-
ćim mogućnostima, postoji i niz etičkih i sigur-
nosnih pitanja koja proizlaze iz ove veze. Pitanja 
privatnosti, potencijalne zloupotrebe tehnologije 
i nedovoljno istražene dugoročne posljedice na 
ljudsko zdravlje samo su neki od izazova koje po-
novo treba pažljivo razmotriti. 

Dosadašnjom analizom transhumanizma 
možemo da zaključimo da budućnost transhu-
manizma predstavlja intrigantan, ali istovreme-
no kompleksan spektar koji će vjerovatno obli-
kovati naše društvo na načine koji sežu duboko 
u suštinu ljudske egzistencije. Ovo polje, koje 
stremi prema unapređenju i proširenju ljudske 
prirode putem tehnologije, suočit će se sa ni-
zom izazova, a na nama će biti da pronađemo 
ravnotežu između tehnološkog napretka i oču-
vanja naših moralnih i etičkih vrijednosti. Jedan 
od ključnih izazova budućnosti transhumaniz-
ma leži u regulaciji tehnologija koje se koriste u 
ovom kontekstu. Vidjeli smo, prethodno u ovom 
radu, da tehnologije predstavljaju moćna oružja 
za transformaciju ljudske egzistencije. Međutim, 
pitanje koje se postavlja je kako ćemo uspjeti 
uskladiti inovacije sa etičkim smjernicama koje 

će osigurati odgovornu primjenu ovih tehnolo-
gija. Gubitak ljudske autonomije i spontanosti, 
kao i promjene u percepciji samog sebe i drugih, 
predstavljat će duboka filozofska pitanja koja će 
zahtijevati ozbiljne refleksije i debatu na globalnoj 
razini. Stoga, budućnost transhumanizma neće 
biti samo putovanje kroz tehnološki napredak, 
već i izazovno putovanje kroz ljudske vrijedno-
sti, etiku i društvene norme. Redefinisanje čo-
vjeka kroz prizmu transhumanizma nije samo 
tehnološki projekat već i filozofski izazov. Kako 
se definiramo kao ljudska bića u svijetu u kojem 
su granice između biološkog i umjetnog sve ne-
jasnije? U suštini, transhumanizam postavlja pi-
tanje šta znači biti čovjek u 21. stoljeću i kako 
tehnologija može oblikovati našu budućnost. 
Da li smo spremni da pređemo granice naših 
prirodnih sposobnosti i kako ćemo odabrati da 
se odnosimo prema novim mogućnostima koje 
nam se otvaraju? Ovo su pitanja koja će sigur-
no zaokupiti umove istraživača, filozofa i druš-
tvenih lidera u narednom periodu dok zajedno 
radimo na definiranju budućnosti ljudske vrste 
kroz prizmu transhumanizma. Transhumani-
zam potiče zanimljiv pogled na budućnost, ali 
isto tako izaziva i duboke kritike.

Abstract
The Analysis of Transhumanism: Redefining the Human

Emina Alečković

This paper examines transhumanism as an interdisciplinary movement that seeks to redefine the human be-
ing through the integration of advanced technologies such as artificial intelligence, genetic engineering, cy-
bernetics, and nanotechnology. Transhumanism aims to radically transform human nature by overcoming 
biological limitations, extending lifespan, enhancing cognitive and physical abilities, and reducing suffering. 
The study explores the theoretical frameworks of transhumanist thought, its contemporary societal applica-
tions, and the ethical challenges inherent to this movement.
Keywords: ethics; genetic engineering; posthumanism; technological advancement; transhumanism; artifi-
cial intelligence

